
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 6 DE AGOSTO DE 2015,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Decreto polo que se aproba o Regulamento de organizacién e funcionamento do
Consello de Comunidades Galegas.

CONSELLERIA DE FACENDA

= Decreto polo que se dispén que cese Ulpiano Villanueva Rodriguez como director
da Axencia Tributaria de Galicia.

= Decreto polo que se nomea directora da Axencia Tributaria de Galicia a Victoria
Gonzalez Vazquez.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Acordo polo que se reconece a condicion de comunidade galega a varias
entidades galegas asentadas féra de Galicia.

= Acordo polo que se aproba o Il Plan Tecnoléxico da Administracion de Xustiza
en Galicia. Senda 2020.

CONSELLERIA DE FACENDA

= Acordo polo que se autoriza a subscricién dun convenio de colaboraciéon entre a
Xunta de Galicia e o Concello de Santiago de Compostela para sufragar os
gastos derivados da sua condicién de capital da Comunidade Auténoma de
Galicia.

CONSELLERIA DE MEDIO AMBIENTE, TERRITORIO E INFRAESTRUTURAS

Acordo polo que se autoriza a tramitacién do expediente de gasto relativo &
contratacién da construcién dunha planta de clasificaciéon de materiais contidos
nos residuos urbanos e a sta operaciéon, mantemento e limpeza, modificacién da
actual planta de reciclaxe, tratamento e elaboracién de combustible para a
clasificacion de materiais e a suUa operacién de mantemento e limpeza -
SOGAMA - 335.086.802,92 sen IVE.

CONSELLERIA DE ECONOMIA E INDUSTRIA

Acordo polo que se autoriza a subscriciéon do convenio de colaboracién entre a
Axencia Galega de Innovacién, o Instituto Galego de Promociéon Econdémica e a
Asociaciéon de Investigacion Metalurgica del Noroeste (AIMEN) para o
desenvolvemento dun proxecto dinamizador da capacidade innovadora do sector
naval galego — Shipbuilding 4.0, por importe de dous milléns trinta e sete mil
catrocentos corenta e catro euros (2.037.444,00 euros).

Acordo polo que se autoriza a subscricién do convenio de colaboracién entre a
Axencia Galega de Innovacién e a Asociacién de Centros Tecnoléxicos de
Galicia (ATIGA) para fomentar a transferencia e a internacionalizaciéon da | +D +i
desenvolvida en Galicia.

CONSELLERIA DE CULTURA, EDUCACION E ORDENACION UNIVERSITARIA

Acordo polo que se autoriza a sinatura dun convenio de colaboracién entre a
Conselleria de Cultura, Educaciéon e Ordenaciéon Universitaria e as universidades
do Sistema universitario de Galicia (SUG) para o intercambio de informacién
asociada a xestiéon da investigacion e a innovacién no sistema universitario
galego, por un importe total de trescentos mil euros (300.000,00 euros).

Acordo polo que se autoriza a sinatura dun convenio de colaboracién entre a
Conselleria de Cultura, Educacion e Ordenacion Universitaria e a Univ. do Pais
Vasco/Euskal Herriko Unibertsitatea para a docencia, a investigacion e mais a
promocion da lingua, a literatura e a cultura galegas, por un importe total de
cincuenta e oito mil catrocentos sesenta e dous euros con cincuenta e seis
céntimos (58.462,56 euros).

INFORMES

CONSELLERIA DE FACENDA

Consello da Xunta

Informe sobre o adianto en 2015 do 25% da devolucién da paga extraordinaria

de decembro de 2012 aos empregados publicos.

CONSELLERIA DE MEDIO AMBIENTE, TERRITORIO E INFRAESTRUTURAS

Informe sobre as obras de execuciéon da nova ponte sobre o rio Mino nos Peares.

O CONSELLO APROBA O REGULAMENTO DE FUNCIONAMENTO DO CONSELLO DE
COMUNIDADES GALEGAS, QUE REPRESENTA UN MILLON DE GALEGOS
RESIDENTES FORA DA COMUNIDADE AUTONOMA

» O Goberno galego aprobou, en aplicacion da nova Lei de galeguidade, o
recoriecemento de 6 comunidades galegas que forman parte das 156 entidades
inscritas no rexistro correspondente, das cales 108 pertencen & tipoloxia de
‘comunidades galegas’

= [Estas actualizacions permiten profundar nunha mellor relacion cos galegos do
exterior, tanto para facilitar a sua participacion na vida de Galicia, como para que
Galicia poda aproveitar a potencialidade dos seus cidadédns residentes no exterior

O Consello da Xunta vén de acordar o decreto polo que se regula o funcionamento do
Consello de Comunidades Galegas, 6rgano que representa os 500.000 galegos e
galegas residentes fdéra de Espafa e a un numero similar de residentes noutras
comunidades auténomas.

O decreto hoxe aprobado polo Executivo galego fai efectiva e aumenta a participacién
activa das comunidades galegas desenvolvendo asi o mandato do Estatuto de Galicia,
gue no seu artigo 7 reconece as comunidades galegas asentadas féra do territorio “o
dereito a colaboraren e compartiren a vida social e cultural do pobo galego mediante o
reconecemento da sua galeguidade, cuxo alcance e contido sera regulado por lei do
Parlamento”.

Do Consello de Comunidades Galegas forman parte toda as comunidades galegas
legalmente reconecidas no mundo. Entre plenarios (que se celebran cada tres anos),
estd representado pola Comisiéon Delegada, que estd formada por doce membros
elixidos democraticamente, catro en representacion de cada 4é&rea xeogréfica
determinada: resto de Espana, resto de Europa, e América. O préximo plenario, que se
celebrarad nos vindeiros meses, entre outras misiéns, renovara este érgano.

Novidades

Entre outras novidades, reférzase o caracter representativo da Comisién Delegada, e
achéganse os o6rganos de representacion da diaspora a sua realidade actual. Isto
conséguese pola actualizaciéon dos baremos de representacién destas comunidades e a
forma de eleccién dos seus representantes, facendo estes baremos mais préoximos a
realidade destas comunidades mediante a introducién do voto ponderado.

Outras novidades do texto hoxe aprobado é que regula como se desenvolven as
sesidns, comunicacidns e relatorios durante os plenarios; protocoliza os procedementos
de votacion para elixir os membros da Comisién Delegada (ata o de agora non existia
regulamento por escrito); establece que as comunidades galegas elaboren informes e

consultas previos & aprobaciéon polo Consello de Goberno da Xunta de Galicia do
reconecemento da galeguidade &as entidades galegas asentadas féra de Galicia; e
describe outros aspectos organizativos internos, como quen, cando e como, e en que
prazos debe convocar os érganos de representacion.

Cémpre salientar que o decreto respecta e asume, nos aspectos que regula, as
demandas dos propios representantes da diaspora.

Rexistro de comunidades

A reunién do Executivo galego decidiu tamén para dar o visto e prace 4s comunidades
galegas reconecidas oficialmente que se incorporan ao Rexistro da Galeguidade,
proceso sempre aberto e permanentemente revisable, segundo se establece na Lei que
a regula. O Rexistro establece diferentes tipoloxias e reconece de oficio a cada
entidade a tipoloxia que tifa previamente & entrada en vigor da nova Lei de
galeguidade, agads no caso de que solicitase unha revisién ou que se vise afectada por
un proceso de unidn.

Asi, dentro da primeira tipoloxia, a de ‘comunidade galega’, recofiécense a ‘Sociedad
La Aurora de Somozas’ da Habana (Cuba) e a ‘Asociacion Cultural As Xeitosirias’ de
ZUrich (Suiza). Estas entidades non son novas -atesouran mais de 100 e mais de 30
anos, respectivamente- pero segundo a anterior lexislaciéon entraban noutra tipoloxia.

Ademais, incorpdéranse ao Rexistro outras catro comunidades, que son froito de
respectivos procesos de unién: o Centro Galego de Nuremberg (Alemana), a
Asociacion Centro Galego e Casas de Galicia de Barcelona e Provincia (Barcelona), a
Xuntanza de Asociacions Galegas en Cataluna, e a Union de Asociacions Galegas en
Catalunya.

Na data actual existen en todo o mundo 156 entidades con recofecemento no Rexistro
da Galeguidade, das cales 108 son comunidades galegas.

A XUNTA NOMEA DIRECTORA DA AXENCIA TRIBUTARIA DE GALICIA A VICTORIA
GONZALEZ VAZQUEZ

= Substitue no cargo a Ulpiano Villanueva

O Consello da Xunta aprobou hoxe o nomeamento de Victoria Gonzalez Vazquez como
directora da Axencia Tributaria de Galicia (ATRIGA) en substitucion de Ulpiano
Villanueva. Ata o momento, Victoria Gonzélez era xefa da Area de Colaboracién Social,
Informacién e Asistencia na ATRIGA.

Victoria Gonzélez Vazquez licenciouse en Dereito pola Universidade de Santiago de
Compostela (USC) en 1997. Pertence dende o ano 2001 & Escala Técnica de Finanzas
da Xunta de Galicia, e dende o 2009, a Escala Superior de Finanzas.

Na sua traxectoria desempefiou, entre outros cargos, o de xefa da Seccion de
Informacién ao contribuinte na Delegacion da Conselleria de Economia e Facenda en
Pontevedra; xefa da Seccién de Recursos e Procedementos Executivos na Direccidon
Xeral de Tributos; xefa do Servizo de Asesoramento Tributario na mesma direccién; ou
o de xefa do Departamento de Auditoria e Calidade na Axencia Tributaria de Galicia.

Victoria Gonzalez Vazquez substitie no cargo a Ulpiano Villanueva, que ocupou o
posto de director da ATRIGA dende a creaciéon deste organismo, que comezou a
funcionar en xaneiro de 2013.

E unha das medidas previstas na lifia de Valorizacién da Administracién da Axenda
Dixital de Galicia 2020

O NOVO PLAN SENDA 2020 FARA EFECTIVA A IMPLANTACION DO EXPEDIENTE
XUDICIAL ELECTRONICO NO 100% DAS SEDES XUDICIAIS

A finais de ano entrard en funcionamento unha primeira fase da sede xudicial

electronica, o visor do expediente xudicial e o sistema de xestion de arquivos

fisicos e pezas de conviccion

» Establece as medidas para que en 2020 o 50% dos expedientes da Administracion
de Xustiza en Galicia sexan completamente dixitais e que o 40% das demandas dos
cidaddns se presenten a través da sede xudicial electronica

= O [/l Plan tecnoldoxico do actual Goberno galego busca acadar unha xustiza mdis
transparente, personalizada, mdis eficiente grazas a unha xestion electronica segura
e interoperable

» Conta cun investimento previsto de maéis de 26 millons de euros para os proximos

cinco anos

O Plan Senda 2020 establece as medidas para que a Administraciéon de Xustiza en
Galicia poida afrontar os retos derivados da implantacién do novo modelo organizativo
xudicial e do expediente xudicial electrénico. O Il Plan tecnoléxico da Administracién
da Xustiza en Galicia, aprobado hoxe no Consello da Xunta, busca acadar unha xustiza
mais préxima e transparente, mais eficiente grazas a xestiéon electrénica e segura.

Un dos obxectivos estratéxicos do plan é a implantaciéon efectiva do expediente
xudicial electrénico (EXE). Xa neste ano poranse en marcha tres pezas chave do EXE,
a sede xudicial electrénica, o visor do expediente xudicial e o sistema de xestién de
arquivos fisicos e pezas de conviccion.

O plan estad elaborado pola Axencia para a Modernizacion Tecnoléxica de Galicia
(Amtega), en coordinaciéon coa Vicepresidencia da Xunta, e enmarcado na Axenda
Dixital de Galicia 2020. Conta cun investimento previsto de 26,6 milléns de euros para
0s préximos cinco anos, que se suman aos mais de 23 investidos desde 2009 no
primeiro Plan Senda. Os avances conseguidos nestes anos permiten abordar as
medidas previstas nos catro eixos que determina o novo plan.

Unha xustiza centrada nas persoas, nos cidadans e nos profesionais

O esforzos desta nova folla de ruta oriéntase a lograr unha asistencia mais
personalizada, garantindo a atencién nas linguas oficiais e potenciando a relacién
dixital dos cidadans e dos profesionais coa Administracién de Xustiza. A finais de ano
porase en marcha a sede xudicial electréonica, que nunha primeira fase permitird a
presentacion de procedementos monitorios.

O obxectivo é que a sede se consolide como canle Unica para todas as actuaciéns,
procedementos e servizos dixitais do ambito xudicial: a presentacién telematica de
escritos, a validacién de documentos, taboleiro de edictos, notificacidns electrénicas,
poxas xudiciais ou 0 acceso seguro aos expedientes dos procesos xudiciais en que se
é parte. O plan prevé que en cinco anos o 40% das demandas interpostas
directamente polos cidadans se presenten a través da sede xudicial electrénica

O acceso & sede estara disponible no portal eXustiza, que ampliara os seus servizos e
contidos para converterse na porta de acceso de cidaddns e profesionais a
Administracién de Xustiza en Galicia.

O plan impulsara, ademais, novos modelos de comunicaciéon e acceso a informacion,
reforzando os medios tecnoldxicos das oficinas de atencidon aos cidadans e as vitimas.

Os mais de 3.300 empregados da Administracion da Xustiza son o0s outros
destinatarios do plan, que prevé a creacién do posto de traballo dixital, cun conxunto
de soluciéns adaptadas a cada perfil que permitan o acceso seguro a informacién en
calguera momento, incluso féra da rede corporativa e a través do uso de soluciéns en
mobilidade. Ademais, Lexnet consolidararse como a canle de comunicacién entre todos

os profesionais do eido xudicial

Potenciarase a capacitacion regrada, asi como a través das contornas de comparticion
de conecemento e o traballo colaborativo de xeito que sexa posible mellorar a calidade
do traballo individual a través do conecemento colectivo.

Xestion eficiente da actividade xudicial

Un dos obxectivos estratéxicos do Plan Senda 2020 é lograr a implantaciéon efectiva
do expediente xudicial electrénico (EXE), que permitird a tramitacién completa dun
procedemento por medios telematicos, nun marco de interoperabilidade con outras
entidades do ambito xudicial.

Este ano poranse en marcha tres pezas chave do EXE, a sede xudicial Electrénica,
o visor do expediente xudicial electréonico e o sistema de xestién de arquivos
fisicos e pezas de conviccién. O visor permitird a consulta dos expedientes dende
dispositivos electréonicos e en funcién dos usuarios e das sllas competencias.

O sistema de xestidon de arquivos fisicos e pezas de conviccién permitird a localizacion
de calquera expediente en papel en calquera sede xudicial, asi como a identificacién e
xestion dos bens incautados nun procedemento xudicial, facilitando aos cidaddns os
servizos para que poidan identificar estes bens e tramitar a sua devolucion.

O Plan Senda 2020 recolle tamén a evolucidon dos sistemas de xestién da actividade
xudicial (sistemas para a xestidn procesual, fiscalia, Imelga, asistencia xuridica
gratuita) para adaptar as suas funcionalidades ao novo contexto dixital.

Infraestrutura tecnoléxica e medios TIC
A implantaciébn do expediente xudicial electrénico require da dotacién das
infraestruturas tecnoléxicas adecuadas.

As primeiras medidas que se adoptaran neste ambito son, por tanto, a dotacién de
medios para adecuacidon das salas de vista e oficinas xudiciais ao uso do expediente
xudicial electrénico. En 2020 o 100% das salas de vistas contardan co equipamento
necesario para acceder ao expediente xudicial electrénico.

Asi mesmo, investirase na universalizacién da videoconferencia como medio para
mellorar as comunicaciéon e eliminar a totalidade de desprazamentos innecesarios dos
distintos axentes que participan nun procedemento xudicial.

Ademais, completarse o proceso de centralizacion da informacién xudicial e das
solucions da administracién de Xustiza no Centro de Datos Integral (CPDi) de Galicia
que comezou durante o plan Senda 2014, o que reporta importantes vantaxes de
seguridade, disponibilidade dos servizos, eficiencia enerxética, escalabilidade e
flexibilidade.

Instrumentos facilitadores do cambio
O desenvolvemento do plan apoia nunha serie de instrumentos de transformacién que
acompanan de inicio a fin cada iniciativa que se pona en marcha.

A totalidade de proxectos seran coordinados desde un Unico punto e alinados en todo
momento coa misién e valores do plan, establecendo os plans de traballo precisos para
garantir a calidade dos resultados e e o desenvolvemento normativo necesario.

A implantacién de cada solucién ird acompanada da capacitacion e o soporte
especializado aos usuarios.

A XUNTA ACHEGA AO CONCELLO DE SANTIAGO POLO ESTATUTO DE
CAPITALIDADE 2,32 MILLONS DE EUROS

* A Administracion galega cumpre co compromiso de contribuir ao sostemento dos
servizos derivados da sua condicion de capital de Galicia e sede das institucions
autonomicas, como establece a Lei 4/2002

O Consello da Xunta aprobou hoxe un convenio de colaboracién entre a Xunta de
Galicia, a través da Conselleria de Facenda e o Concello de Santiago de Compostela
para o financiamento do estatuto de capitalidade desta cidade. O apoio econémico da
Xunta ao Concello de Santiago para facer fronte aos gastos derivados da sta condicién
de capital da Comunidade Auténoma ascende a 2.325.000 euros.

A Administraciéon galega contrible asi ao sostemento dos servizos derivados da
condicién que ten atribuida Santiago de capitalidade de Galicia e sede das institucions
autondmicas. A cantidade asignada en 2015 é un 1,2% superior @ do ano anterior.

O 24 de xullo de 2002 publicouse no Diario Oficial de Galicia a Lei 4/2002, do 25 de
xuno, do Estatuto da capitalidade de Santiago de Compostela, co obxecto de regular o
estatuto especial desta cidade como sede das instituciéns autondémicas e polo seu
reconecemento como capital da Comunidade Auténoma. Establécense asi os
mecanismos adecuados para o tratamento xuridico-administrativo e financeiro da
capitalidade desta cidade.

Neste marco, realizarase unha xustificacién do financiamento que consistird na
certificaciéon da Intervencién ou do 6rgano que tena atribuidas as facultades de control
interno no Concello de Santiago, da toma de razén en contabilidade dos libramentos
feitos pola Comunidade Auténoma de que os referidos importes derivan do establecido
na Lei 4/2002, e de que estes foron destinados a financiar os gastos do Concello
xurdidos como consecuencia de ser a capital de Galicia.

Deste xeito, e co obxectivo de establecer unha coordinacién entre a Administracion
autonémica galega e o Concello de Santiago no referido as competencias e
responsabilidade derivadas da capitalidade, creouse o Consello da Capitalidade.

A fixacidon de Santiago como sede das institucidns autonémicas derivou na necesidade
de afrontar novos retos, particularmente en relacién coa prestacién de servizos
publicos, asi como coa implantacién de dotaciéns e equipamentos, determinados
directamente pola presenza das instituciéns autonémicas no termo municipal.

Esta lei establece unha previsidon de financiamento especifico nos orzamentos xerais da
Comunidade Auténoma co que se pretende contribuir ao financiamento dos servizos e
gastos do Concello motivados por este estatuto de capitalidade.

A XUNTA APROBA A AMPLIACION DAS INSTALACIONS DE SOGAMA PARA
INCREMENTAR UN 36% A CAPACIDADE DE TRATAMENTO DE RESIDUOS E
REDUCIR NUN TERZO O ENVIO DE LIXO A VERTEDOIRO

O Consello da Xunta autoriza a licitacion da construcion dunha nova planta de

recuperacion de envases do lixo en masa e de remodelacion da actual planta de

reciclaxe, tratamento e elaboracion de combustible

= O contrato, cun orzamento de 335 millons de euros, inclie a operacion,
mantemento e limpeza de ambas as plantas durante un periodo de 15 anos, coa
prevision de que as novas instalacions entren en servizo en 2017

» Coa ampliacion, a compania incrementard os residuos que trata no seu complexo
industrial, pasando das 550.000 toneladas anuais ds 750.000, e enviard a
vertedoiro unicamente a fraccion de lixo non reutilizable nin valorizable nin
reciclable

» O depdsito de lixo no vertedoiro de Areosa xa se viu minorado ata a metade grazas
aos programas de eficiencia

» As obras de ampliacion permitirdn incrementar notablemente a contribucion de

Sogama & reciclaxe de materiais, de acordo cos obxectivos do Plan autondmico de

xestion de residuos urbanos 2010-2020

Sogama ampliara as instalaciéns do complexo ambiental de Cerceda, co obxectivo de
incrementar nun 36% a capacidade de tratamento de residuos e de reducir nun terzo o
envio de lixo a vertedoiro. O Consello da Xunta autorizou a licitacién do contrato para
a construcién dunha nova planta destinada a recuperacién de envases do lixo en masa
e de remodelacién da actual planta de reciclaxe, tratamento e elaboracion de
combustible. O contrato, que terd un orzamento de 335.086.802,92 euros (mais o
IVE), inclie a operacién, mantemento e limpeza de ambas as plantas durante un
periodo de 15 anos, coa previsidn de que as novas instalaciéns entren en servizo en
2017.

Esta actuacidon permitird 4 Sociedade tratar correctamente mais refugallos no seu
complexo industrial, pasando dunha capacidade actual de 550.000 toneladas anuais a
750.000 toneladas, o que se traduce nun incremento do 36,36 por cento. A
pretensiéon ultima é que sé se desvie ao vertedoiro aquela parte do lixo que non poida
ser reutilizada, reciclada ou valorizada, tanto material como enerxeticamente.

Cabe recordar que, grazas aos programas de eficiencia instaurados durante os ultimos
anos no complexo cercedense, o vertido xa fora reducido desde 2009 en preto dun 50
por cento, pasando das 354.683,42 toneladas as 189.411 en 2014.

Non obstante, coas novas medidas, a empresa fara efectiva a xestidén xerarquizada que
promulga a Uniéon Europea e que déa comezo coa prevencion e a reducién, continuando

coa reutilizaciéon, a reciclaxe e a valorizacion (material e enerxética) da fraccion non
reciclable, relegando o vertedoiro a dultimo lugar por constituir a opcién menos
desexable.

Coa ampliacién das sulas instalacions, Sogama sitlase na lifa de cumprimento dos
obxectivos do Plan autonémico de xestiéon de residuos urbanos definido para o periodo
2010-2020, e que establece como principais obxectivos, para o conxunto da
comunidade, a reducién, nun 10 por cento, da cantidade de lixo producido (cifra ata
superada a dia de hoxe, xa que foi diminuida en aproximadamente un 13 por cento),
triplicar os niveis de reciclaxe, subindo do 12-13 por cento actual ao 30 por cento, e
minimizar o vertido, baixando do 42 ao 24 por cento.

Alcance, importe e duracidén

Desta forma, o contrato, establecido para un periodo de 15 anos e cunha dotacidn
orzamentaria de 335.086.802,92 euros (mais o IVE), prevé a construcién dunha planta
de recuperacién dos envases (de plastico e papel/cartén) contidos na bolsa negra
(residuo xenérico), que se sumaran a actual seleccién que a compania realiza do aceiro,
aluminio e vidro incorrectamente depositados polos cidadans nesta fraccion,
incrementando asi a cantidade de materiais que remite aos centros recicladores para
que sexan convertidos en novos produtos.

Asi mesmo, a contrataciéon inclie a remodelaciéon da actual nave de reciclaxe,
tratamento e elaboracién de combustible, na cal se vén separando a parte do lixo
convencional susceptible de ser reciclada, acondicionando co resto un combustible
CDR que alimenta unha planta termoeléctrica para producir electricidade, asi como a
operacidn e mantemento de ambas as instalaciéons. A prevision é que a nova planta
entre en operaciéon no ano 2017.

En definitiva, a nova planta de recuperacién dos envases contidos no lixo en masa
constitie unha ferramenta clave que permitird a Sogama incrementar os seus niveis de
reciclaxe e diminuir o depdsito de refugallos en vertedoiro, ultima opcién considerada
na xestidn xerarquizada de residuos que promulga a Unién Europea. A posta en marcha
desta instalacién enmarcase no plan galego de xestion de residuos urbanos 2010-2020
e, por suposto, no afan de mellora continua polo que ten apostado Sogama de cara a
prestar un mellor servizo publico aos 295 concellos adheridos ao seu modelo. Neste
contexto, a sua filosofia empresarial pasa por promover o principio comunitario dos
tres erres (reducién, reutilizacion e reciclaxe), que complementa coa recuperacion
material e/ou enerxética da parte non reciclable, relegando o vertido a ultimo lugar. O
fin: unha Galicia mais sustentable”.

A XUNTA DESTINA MAIS DE 2 MILLONS DE EUROS AO IMPULSO DE TECNOLOXIAS
INNOVADORAS CARA AO NAVAL 4.0

» A Conselleria de Economia e Industria asina un acordo de colaboracion con Aimen,
coa participacion de Aclunaga, o ITG, Navantia, os estaleiros privados e o Colexio
de Enxenieiros Navais, coa coordinacion do CIS Galicia

» O convenio facilitard a cooperacion de estaleiros e empresas auxiliares cos centros
tecnoloxicos para desenvolver as tecnoloxias de fabricacion da Industria 4.0,
promovendo a modernizacion e diversificacion do sector

» Realizaranse probas piloto para desenvolver e validar, en condicions e dmbitos
produtivos reais, as novas tecnoloxias

= As melloras obtidas permitirdn incrementar a competitividade das ofertas
internacionais presentadas polos estaleiros, favorecendo a sua carga de traballo

»  Promoverase o acceso das empresas ds linas de financiamento do Programa
Horizonte 2020, abrindo novas vias que permitan desenvolver e achegar ao
mercado novas tecnoloxias

A Xunta de Galicia ten na innovacién un dos piares do crecemento e a mellora
competitiva do tecido produtivo galego. Neste contexto, o Consello da Xunta aprobou
hoxe un convenio de colaboracion da Conselleria de Economia e Industria con Aimen
co cal o Goberno galego destinara mais de 2 milléns de euros, no periodo 15-16, ao
sector naval co obxectivo de impulsar o desenvolvemento de tecnoloxias innovadoras
como centro do Naval 4.0.

O acordo, autorizado hoxe polo Consello da Xunta, contard coa participaciéon de
Aclunaga, o Instituto Tecnoléxico de Galicia - ITG, Navantia, os estaleiros privados e o
Colexio de Enxeneiros Navais, e estard coordinado polo CIS Galicia. Deste xeito,
potenciarase a cooperacion de empresas e centros tecnoléxicos para desenvolver
tecnoloxias de fabricaciéon da Industria 4.0, promovendo a modernizacion e a
diversificacidon do sector cara a novos nichos de mercado.

Entre os principais obxectivos, xunto & optimizacién das tecnoloxias xa existentes,
atépase a definicion de novas tecnoloxias de fabricacién avanzada ao menor custo
posible, asi como a realizacién de probas piloto que permitan desenvolver e validar, en
condiciéns e ambitos produtivos reais, as ditas tecnoloxias. Deste xeito, facilitase a
transferencia tecnoléxica da innovacidn ao mercado, garantindo a suUa adecuada
implementacién e incrementando a competitividade do naval galego.

A aplicacion préactica destes avances facilitara a sua inclusibn nas ofertas
internacionais presentadas polos estaleiros galegos, mellorando a sua capacidade e
favorecendo a carga de traballo. Neste contexto, cdmpre salientar que o acordo
permitird promover o acceso das empresas as linas de financiamento do Programa

Horizonte 2020, abrindo novas vias de financiamento que permitan desenvolver e
achegar ao mercado novas tecnoloxias.

Asi mesmo, a participacion do CIS Galicia dotara o sector dun espazo de referencia
para levar a cabo todas estas actividades de demostracidon de soluciéns tecnoléxicas.
O Centro canalizard as actuacidons da Axencia Galega de Innovacién no eido naval,
prestando servizos a Navantia, aos pequenos e medianos estaleiros e as auxiliares en
ambitos como a realidade virtual, co seu programa CAVE, ou a modelizacién,
simulacién e deseno 3D. Ademais, vixiara tanto as novas patentes que se poidan xerar
como o desenvolvemento dos proxectos europeos que se acaden.

Este acordo sup6n un paso mais na aposta pola innovacién no naval galego que esta a
promover a Xunta. Un compromiso que se impulsa a través de programas como o
Innterconecta ou o Conecta Pemes, e coas unidades mixtas de innovacién, iniciativas
que suman de modo conxunto 28 milléns de euros en 22 proxectos relacionados co
sector.

Asi mesmo, o convenio encadrase no marco da Axenda da Competitividade Galicia -
Industria 4.0, coa que a Xunta aspira a modernizar a industria galega a través da
innovacién, establecendo novas férmulas de producién que melloren a sua
competitividade, e impulsando a fabricaciéon de produtos diferenciados e de calidade. A
Axenda ten unha clara orientaciéon sectorial co obxectivo de reforzar sectores
estratéxicos da economia galega como o naval, contribuindo & sua diversificaciéon e
especializacién, asi como ao seu impulso internacional.

A XUNTA COLABORA CON ATIGA PARA IMPULSAR GRANDES PROXECTOS
CONSORCIADOS DE INNOVACION E CAPTAR FONDOS EUROPEOS

» O Consello autoriza un convenio da Conselleria de Economia e Industria coa
Asociacion de Centros Tecnoloxicos de Galicia — ATIGA para promover a
colaboracion e a participacion do tecido empresarial, especialmente das pemes,
nos proxectos europeos

» O acordo, que suma un investimento conxunto proximo ao medio millon de euros,
fomentard tamén a internacionalizacion do sistema galego de |+D+i e o
emprendemento innovador, facilitando a transferencia de resultados ao mercado

» O Goberno galego ten destinado nos ultimos anos mdis de 80 millons aos 6
centros tecnoloxicos que integran Atiga: Anfaco-Cecopesca, Aimen, CTAG,
Gradiant, Energylab e ITG

O Consello da Xunta autorizou hoxe un acordo de colaboracién da Conselleria de
Economia e Industria coa Asociacién de Centros Tecnoldxicos de Galicia, que persegue
impulsar grandes proxectos consorciados entre os centros tecnoléxicos de Atiga,
potenciando ao mesmo tempo a captacion de fondos europeos, especialmente nas
pemes.

Neste sentido, o convenio, que conta cun investimento préximo ao medio millén de
euros dos cales o Goberno galego achega o 50%, fomentara a colaboracién entre os 6
centros integrados na alianza —Anfaco-Cecopesca, Aimen, CTAG, Gradiant, Energylab
e ITG-, propiciando maiores oportunidades no mercado internacional e a participacion
conxunta no programa europeo Horizonte 2020 de cara a optimizar a captaciéon de
fondos destinados a iniciativas multisectoriais de alto impacto.

Asi mesmo, entre os obxectivos do acordo figuran tamén o impulso de actuacidns
conxuntas encaminadas a acadar unha maior internacionalizacién do sistema galego de
|+ D+ie apromociéon do emprendemento innovador.

Deste xeito, o Goberno galego reforza o traballo que esta a levar a cabo co obxectivo
de que Galicia conte con centros tecnoldéxicos fortes e excelentes, capaces de dar
resposta as necesidades do tecido empresarial e, en consecuencia, xerar un impacto
positivo na economia galega. Neste sentido, Atiga emprega 814 persoas, un 30% mais
gue en 2009, e ofrece soporte cientifico aos sectores estratéxicos da economia galega
como o mar-industria, a alimentacién, o naval, a automocién, o aeronautico, TIC, o
sanitario, o turismo, o enerxético ou o quimico.

Para potenciar o seu papel fomentando o traballo conxunto a prol da innovacién, a
Xunta ten destinado, nos ultimos seis anos, mais de 80 millbns aos centros
tecnoléxicos de Atiga, promovendo a transferencia de conecemento ao mercado. Unha

aposta que estd a permitir tamén incentivar a colaboracién entre empresas e centros
de conecemento e a sua transferencia ao mercado, a través dos programas Conecta
Pemes e Innterconecta, que mobilizan 260 milléns; ou promover unidades mixtas de

investigaciéon en que participan grandes empresas e instituciéons, e que mobilizan 70
milléns de euros en Galicia.

EDUCACION APOIA AS TRES UNIVERSIDADES GALEGAS NUN PROXECTO

INTEGRAL E COORDINADO DE XESTION DA ACTIVIDADE INVESTIGADORA

» A Conselleria achegard 300.000 euros a esta iniciativa, que é un exemplo de
cooperacion e que redundard nunha mellor e mdis eficiente organizacion da
producion cientifica

A Conselleria de Cultura, Educacion e Ordenacion Universitaria e as tres universidades
do Sistema Universitario Galego (SUG) colaboraran no desenvolvemento dun proxecto
integral e coordinado de xestién e informaciéon de toda a actividade relacionada coa
investigacion e a innovacidén nos N0sSo0s campus.

Logo da autorizaciéon hoxe por parte do Consello da Xunta, a Conselleria e mais as
universidades da Corufa, de Santiago de Compostela e de Vigo, asinaran
proximamente un convenio segundo o cal o departamento educativo do Goberno
galego achegara un total de 300.000 euros para o desenvolvemento deste proxecto
entre 2015 e 2017.

A finalidade do acordo é dotar dun sistema de intercambio de informacién asociada a
xestion da I+D+i no SUG. A Conselleria considera que este tipo de informacion
permite conecer de forma mais exacta a verdadeira dimensién do sistema e, por tanto,
resulta moi valiosa para o deseino de politicas adecuadas & realidade vixente, ao
mesmo tempo que axuda & mellora na toma de decisidns. Ademais, -ao estar concibido
de forma integral-, permite ao persoal e aos grupos e estruturas de investigacion das
universidades axilizar a xestion documental da actividade investigadora das tres

universidades.

A xestién da actividade de |+ D +i no Sistema Universitario Galego require administrar
un elevado volume de informacién, asi como un intercambio fluido co departamento
educativo da Xunta. Actualmente toda a informacién vinculada a proxectos de
investigacion e a propia xestion curricular do persoal e grupos de investigacion das
universidades galegas realizase de xeito auténomo por cada unha das tres
universidades. Con este novo apoio por parte da Conselleria blscase impulsar e
mellorar a canle bidireccional de transmisién e xestiéon da informacién relacionada coa
actividade investigadora. Por tanto, avdnzase na colaboracién interuniversitaria e na
cooperacién das tres universidades coa Administraciéon autondémica, o que redundara
nunha mellor e mais eficiente organizacién da producién cientifica universitaria.

Asi, Cultura e Educacion colaborara no financiamento do gasto deste proxecto mentres
que as tres universidades pofen a disposicidn o seu persoal docente e investigador a
dita canle de conexién e acceso a informaciéon de referencia e, deste xeito, mellorar e
optimizar os procesos administrativos e estratéxicos.

Este convenio enmarcase dentro do Plan de Financiamento do SUG 2011-2015, polo
que as anualidades correspondentes a 2016 e 2017 se integrardn no novo plan de
financiamento en que se esta a traballar coas tres universidades.

CULTURA E EDUCACION DESTINA MAIS DE 58.000 EUROS A DAR CONTINUIDADE
AO ENSINO DA CULTURA, LINGUA E LITERATURA GALEGA NA UNIVERSIDADE DO
PAIS VASCO

» QO Consello da Xunta deu hoxe o visto e prace a sinatura dun convenio para renovar
a colaboracion con esta institucion académica

O Consello da Xunta de Galicia deu hoxe luz verde & renovacién do convenio de
colaboraciéon entre a Conselleria de Cultura, Educacién e Ordenaciéon Universitaria e a
Universidade do Pais Vasco para o ensino da lingua, da literatura e da cultura galegas
nos seus plans de estudo. Coa achega destinada a este acordo, mais de 58.000 euros,
o departamento educativo do Goberno galego contintia co proceso de revalidaciéon das
colaboraciéns que mantén con instituciéons académicas de todo o territorio espafnol e
de Europa e América co fin de promover o coflecemento da lingua propia de Galicia
alén das nosas fronteiras. Non en balde case 1.400 alumnos estudan o idioma a través
deses centros de estudos galegos.

Ao abeiro deste acordo a universidade do Pais Vasco continuard ofertando a materia
de Lingua Galega nas titulaciéns de Traducidon e Interpretacion, Filoloxia, Estudos
Vascos e Estudos Ingleses. Ademais, o convenio prevé a organizacién de actividades
relacionadas coa investigacién, a promocion e a difusién da lingua, da literatura e da
cultura galegas, tales como cursos, conferencias, seminarios, congresos, mesas
redondas, exposicidéns, etc., entre outras accions.

A achega econdmica permitira, asi mesmo, a Universidade do Pais Vasco a
contrataciéon dun lector ou lectora de lingua, literatura e cultura galegas que realizara o
seu labor baixo a direccion do/a responsable do Centro de Estudos Galegos, en
permanente coordinaciéon e colaboracién con este e como complemento practico a sua
actividade formativa. Ademais, poderase financiar a adquisicion do material
bibliografico, fonogréfico, videografico, informatico e infraestrutural necesario para que
o profesor-lector desenvolva o seu traballo.

Outras acciéns en prol da difusién do galego

Ademais dos devanditos acordos para o funcionamento de centros de estudos galegos,
as universidades de Santiago de Compostela, da Coruna e de Vigo, a través de
convenios coa Secretaria Xeral de Politica LingUistica, organizan cursos de veran de
lingua e cultura galegas para estranxeiros que acollen, cada ano, durante o mes de
xullo, mais dun cento de estudantes procedentes de diversos paises de todo o mundo
coa intencién de adquiriren cofiecementos sobre a lingua e a cultura de Galicia.

Por outra banda, xa no nivel non universitario, o galego tamén esta presente nos plans
de estudo de centros educativos doutras comunidades de Esparna (Cataluna e Castela e

Ledn), asi como en centros como o Santiago Apdstol de Bos Aires ou o Instituto
Espanol Vicente Canada Blanch de Londres.

A XUNTA ADIANTARA A ESTE ANO A DEVOLUCION DOUTRO 25% DA PAGA
EXTRA DE 2012 AOS EMPREGADOS PUBLICOS

A Administracion galega prevé tramitar en setembro unha lei para efectuar esta

devolucion, cando terfia a habilitacion legal do Estado para facelo

» A Xunta pode afrontar esta devolucion porque cumpre os dous requisitos que esixe
o Estado: ter disponiibilidade orzamentaria e cumprir o déficit publico

» Supord a devolucion media de arredor de 400 euros por empregado publico e terd
un custo aproximado de 50 millons de euros

» A Xunta xa devolveu neste 2015 un 25% da extra, o maximo permitido polo Estado

A Xunta de Galicia adiantard a este ano a devolucién aos empregados publicos da
Administracién galega doutro 25% da paga extra de 2012 suprimida polo Estado, que
se unird ao 25% da paga que xa foi devolto neste exercicio. Isto serd posible grazas &
situacion de solvencia da Comunidade Auténoma, tal como figura nun informe
presentado hoxe no consello da Xunta polo conselleiro de Facenda, Valeriano Martinez.

A paga extra de 2012 é unha retribucién basica, competencia exclusiva do Estado, e
polo tanto as comunidades auténomas non poden proceder & sua devolucién se non
existe unha habilitacién legal do Estado. E dicir, neste momento a Xunta de Galicia non
pode devolver esta paga, por exceder das competencias da Comunidade Auténoma.

Non obstante, o Goberno vén de anunciar 4s comunidades auténomas -no marco da
Mesa de Negociacion das Administracién Publicas- a sua intencién de adiantar a
devolucién doutro 25% da extra neste 2015 e habilitar 4s comunidades para que
poidan facer o mesmo. En base a este anuncio, o Estado aprobara en setembro un Real
Decreto Lei para proceder & devolucién do 25% neste ano 2015, o que permitird as
comunidades facer esta devolucién nos mesmos termos.

No entanto, o Estado sé permitird realizar a devolucion 4as CCAA gque cumpran dous
requisitos: ter dispofibilidade orzamentaria e cumprir o obxectivo do déficit para 2015.
A solvencia de Galicia ten como consecuencia que a Xunta estd en condiciéns de
adiantar a devolucién doutro 25% da paga extra a este 2015, porque ten
disponfibilidade orzamentaria e porque vai cumprir neste exercicio o obxectivo de
déficit.

Para iso, a Xunta tramitara unha lei para proceder xa neste 2015 & devolucién doutro
25% da paga extra de 2012. Este procedemento iniciarase no mes de setembro, é
dicir, cando xa exista habilitacién legal do Estado.

A devolucion media sera de arredor de 400 euros e a medida terd un custo aproximado
de 50 milléns de euros. Mais de 100.000 empregados publicos galegos percibiran esta

devolucién, incluido o persoal non activo ou que pasou a outras administraciéns.
Tamén esta incluido o persoal das universidades publicas e do ensino concertado.

A paga extra de decembro 2012 foi suprimida pola Administracién do Estado no marco
das medidas aprobadas polo Goberno para facer fronte & crise econdmica. Esta
supresion realizouse a través dun real decreto lei de obrigado cumprimento para todas
as administracions publicas. Con todo, a supresiéon acompanouse dun compromiso de
devolucién no momento en que as circunstancias econdmicas o permitisen.

Consecuencia deste compromiso, o Goberno procedeu & devolucién do 25% da paga
neste 2015 e a Xunta tamén fixo efectiva esta devolucién neste 2015, a través dos
orzamentos da Xunta para 2015 e a Lei de emprego publico de Galicia. Precisamente,
a Xunta xa incluiu nesta lei a creaciéon dun fondo retributivo para a recuperacién das
retribuciéons dos empregados publicos. Este fondo irase dotando orzamentariamente
cada ano e permitird a devoluciéon do 100% da paga extra de 2012.

MEDIO AMBIENTE CONSTRUIRA UNHA NOVA PONTE SOBRE O Ri0O MINO QUE
MELLORARA A MOBILIDADE, A SEGURIDADE VIARIA E FOMENTARA O TURISMO
DA RIBEIRA SACRA

» O proxecto inclue unha senda peonil de 330 metros de lonxitude, que comunicard a
nova ponte co nucleo de casas situadas augas arriba, nos Peares

= Trdtase dunha nova infraestrutura cuxa tipoloxia estrutural estard totalmente
integrada nesta zona, caracterizada por un alto valor paisaxistico

» A ponte terd unha lonxitude de case 200 metros (193,60), con 5 vans e un
taboleiro de 6,25 metros de largo, nos cales se dispord unha calzada de 5 metros
para uso compartido de peons e vehiculos

O Consello da Xunta de Galicia foi informado esta manda da licitacién da obra para a
construcién dunha nova ponte sobre o rio Mino, nos Peares, que mellore a mobilidade
entre ambas as marxes no nucleo dos Peares. O proxecto que licitara a Conselleria de
Medio Ambiente, Territorio e Infraestruturas, a través da Axencia Galega de
infraestruturas por un importe de 2,5 milléns de euros, definird unha nova ponte que
mellorard a mobilidade entre os nucleos situados & marxe dereita do rio e os da
esquerda e coa estrada N-120; que incluirdA unha senda peonil desde a via de

titularidade nacional ata o nucleo dos Peares.

A situacién elixida estd condicionada pola proximidade dun paso inferior existente
baixo a lina de ferrocarril Ourense-Monforte de Lemos, no contorno da estacidon dos
Peares, que sera utilizado para comunicar a ponte proxectada coa rede viaria existente
na marxe dereita do Mino. Esta actuaciéon incrementard a seguridade viaria, de
vehiculos e pedns, xa que grazas & senda peonil definese un novo itinerario para
resaltar a rigueza paisaxistica da zona, aumentando a competitividade turistica da

Ribeira Sacra.

Tratase dunha nova infraestrutura cuxa tipoloxia estrutural prima a minimizacién da
afeccién visual, dado o valor paisaxistico da contorna, para conseguir unha estética
que encaixe no ambito; e o uso de elementos de tamano reducido e peso para a
montaxe, debido as condiciéons de acceso.

A solucién seleccionada, tipo pdrtico con 4 pilas con 2 células en V que enmarcaran o
paso da auga do rio Mino de modo habitual (salvo en enchente), relne estes requisitos.
Dende a Conselleria sinalan que apostar por unha solucién de maior luz obrigaria ao
emprego de cantos estruturais maiores ou soluciéons en arco ou tensadas de maior
presenza, que poden ser axeitadas nun ambito urbano pero que non se estiman
apropiadas para o medio en que se encontra esta obra. Nas seguintes imaxes pddese
observar o desefo desta nova infraestrutura:

A ponte terd unha lonxitude de case 200 metros (193,60), con 5 vans e un taboleiro
de 6,25 metros de largo, nos cales se disporan unha calzada de 5 metros para uso
compartido de pedns e vehiculos, dando prioridade ao uso peonil. De feito, o proxecto
inclie unha senda peonil de 330 m de lonxitude, que comunicarad a nova ponte co
nucleo de casas situadas augas arriba, nos Peares. A senda apdiase na marxe esquerda
da antiga estrada nacional. Como medida de integracién ambiental e paisaxistica, o
firme na estrutura alternard franxas de pavimento de formigdén impreso con outras
conformadas por lastras. Ademais, esta solucidon facilitara aos condutores a percepcion
de que se trata dun espazo con prioridade de paso para os pedns e impedird que os
vehiculos alcancen velocidades importantes.

Na actualidade, a conexién entre as poboaciéns situadas nas duas beiras do rio Mino
realizase a través de coroacidn da presa dos Peares, situada augas arriba da
confluencia co Sil, que permite comunicar o trazado antigo da estrada N-120 (paralelo
ao Mino pola marxe esquerda), coa estrada provincial LU-P-1801 que discorre pola
dereita. A traza destas duas vias atdpase encaixada no cavorco do rio, polo que ambas

contan cunha seccién estrita e un trazado moi sinuoso. A nova infraestrutura permitira
unha mellor accesibilidade & Ribeira Sacra, zona de enorme valor ambiental e potencial
turistico.

Favorecer a mobilidade

Esta nova ponte vén sumarse a outros proxectos que estd a levar a cabo o Goberno
galego para favorecer a mobilidade e incrementar a seguridade viaria dos vecinos dos
Peares.

Esta mesma semana, a conselleira de Medio Ambiente, Territorio e Infraestruturas
visitaba o nucleo dos Peares para anunciar o inicio de varias actuaciéns, como a
construciéon dun itinerario peonil na marxe dereita da antiga N-120, ao seu paso pola
vila do Mesén, en Nogueira de Ramuin; a ampliacién do acceso viario ao camposanto
de Casdevil; a construcién dun aparcadoiro e dun miradoiro na zona do centro de
saude, no concello da Peroxa; e o acondicionamento dunha marxe da estrada da N-120
e a proteccidon peonil na outra marxe, no Torrén, no municipio de Pantén. O importe
global destas actuaciéons é de 60.000 euros.

